
					ఈ పుట అచ్చుదిద్దబడ్డది

తూఁటుగఁ జేతఁ దల్లిమెడఁ ద్రుంచెఁగదా యని యీసడింతు రౌ

గాటపుపంతగాండ్రు కులగణ్యు లగణ్యులు పుణ్యు లప్పురిన్. (జ) 435



ఉ. కాలధనంజయుండు తనుఁ గాచి దివాకరమత్స్యయంత్రమున్

గీలెడలించి సంధ్య యనుకృష్ణ నుదంచితరూపవిభ్రమ

శ్రీలలితాంగినిం దగ వరించి తమోమయధార్తరాష్ట్ర భూ

పాలక సేన నేయు సితభల్లములో యనఁ బర్వెఁ దారకల్. (జ) 436



ఉ. చంగున దాఁటు ధే యనిన సప్తసముద్రములైన వేగ వా

గెం గుదియింప నిల్చు నడిగెంటనె శస్త్రనిపాతధీరతన్

సంగరరంగవీథిఁ దమ స్వామికి గెల్పు ఘటించునట్టి యు

త్తుంగ తరంగరత్నములు తొంటిహయాకృతి శార్ఙ్గి పుట్టువుల్. (జ) 437



తే. భానుశశిమండలంబుల లోనడంచి

యిరులు పెనువానఁ గురియుచు నేపు చూపు

రాత్రి వర్షర్తువునఁ బుట్టె బ్రతిగృహా క

కరములఁ బటుదీపవైడూర్యరత్న సమితి. (జ) 438



చ. తెలతెలవాఱ నొయ్య నరుదెంచు నిశాంతరతాంతతాంత లౌ

చెలువలకింపుగా మెలఁగుఁ జెక్కులఁ గూరిన చూర్ణకుంత లా

వళి సరసంబుగా జడియు వాడినసెజ్జలమీఁది ప్రావిరుల్

దొలఁగఁగఁ జేయు నూడిగపుఁ దొయ్యలులంబలె వేఁగుఁదెమ్మెరల్. (జ) 439



సీ. నీ రింకఁదొడఁగె వెన్నెల మానికం బుల వేఁడిరాతూపుల విడిసె వహ్ని

కలఁగె జీవంజీవముల నిండుమనములు జక్కవపులుఁగుల జాలి వదలెఁ

గనుమూసెఁ గుముదకానన విభా విభవంబు శ్రీలక్ష్మి నిలిచె రాజీవపీఠి

వాజువాఱఁగఁ జొచ్చె వరుణునిదిక్కున నేర్పడి దీపించెఁ దూర్పువలను

తే. తార లుడివోయె వికసించెఁ దరుల విరులు

చంద్రికలు గందెఁ గొలఁకులు చాలఁ దేరె

దీపరుచి దాఁగెఁ దలసూపె రేపటెండ

చందురుఁడు వ్రాలెఁ 3బొడిచెఁ గంజాతహితుఁడు. (జ) 440



ఉ. పున్నమచందమామఁ బొరపుచ్చి సుధారసమొయ్యఁజిల్కుచున్

సన్నముగాఁగ నూరి ఘనసారమునం బ్రతిపాకమిచ్చి మీఁ

		 ఈ పేజీలో చివరి మార్పు 1 జూలై 2020న 00:40కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

